
 :پوختە
 و،دونیابینییان بۆ داهات داوەكان وڕو پەندی پێشینان، كە بەرهەمی بیر و تێڕوانینی هەر كۆمەڵگایەكن بۆ دیاردە و 

اڕشتنیاندا نەتەكایەوە و تەواوی كۆمەڵ بەشدارن لە دەربڕین و دەنجامی ئەزمونی كەسانی دونیادیدەوە هاتوئلە 
 وی بیر و شێوەوە.لەڕ

دایان ڕشتون و دواتر مۆركی  ن و خاوەن سەلیقەن،بەئەزمولەنێویاندا پەندە شیعرییەكان، كە بەرهەمی كەسانی 
ڕوانینی گەل لەبارەیانەوە پێگە و بایەخی گرنگیان هەیە بۆ هەر بابەت و مەبەستێك، كە بمانەوێت تێ ،وەرتگەلیان وەرگ

 .بزانین
پەندە شیعرییەكانی ئەم توێژینەوەیە لە ڕوانگەی گرنگی پەندە شیعرییەكان و بایەخی پەروەردە لەناویاندا،  

یشانی )بیری پەروەردەیی و خوێندن لەپەندە وە بە كەرەستەی لێكۆڵینەوەی خۆی و بەناونپیرەمێردی كرد
و بیری پەندبێژی  ێت لە دیدی كۆمەڵی ئەوكاتی كوردیشیعرییەكانی پیرەمێرددا(، بەدوای بایەخی پەروەردەدا دەگەڕ

یانە بە چ ئاڕاستەیەكدا بڕوات، ئامانجی پەندەكان ئایا پەروەردە لە چ دۆخێكدابوە و ویستو كورد بەدیاریكراوی،
 وست. نەدی پەروەردە و خوێندنێكی دراچین بۆ هێن

ڵی پەندە چەمكی پەند و پەندی شیعریی و گرنگی پەروەردە و ڕۆ دابەشی یەكەملەە پێكهاتوبەش توێژینەوەكە لە دو
ەمدا لەسەر بنەمای ئاگاداركردنەوە، ڕێگری، ڕێنمایی و ئاڕاستەكردن و پەروەردەییەكان خراوەتەڕو، لەبەشی دو

خراوەتە سەر مەبەستەكانیان، لەوێوە ۆكی پەندەكان شیكراوەتەوە و تیشكشیعرییەكان، ناوەر ئامانجی پەندە
 .ئەنجامە بەدەستهاتوەكان خراونەتەڕو تێڕوانین و دونیابینییەكانیان دیاریكراوە، لە كۆتاییشدا

 پەندی پێشینان، پەندە شیعرییەكانی پیرەمێرد، پەروەردە، پەندی پەروەردەیی.كلیلە وشەكان: 

 پێشەكی:
، كە هاوكات گرنگترینیشیانە، بە هۆی ناوەرۆكە ەلەناو بەشەكانی فۆلكۆردا دیارترین و بڵاوترینیان پەندی پێشینان   

پارێزگاری لە  وی ناوەرۆك و شێوەوەلەڕ پڕماناكەی و شێوەی داڕشتنییەوە، خێرایە لەگواستنەوە و هەروەها
دی لێوەربگرن بەو پێیەی بۆ نەوەكانی داهاتو ئەگەر بیانەوێت سون ، بۆیە جێگای بایەخی زۆرمانەوەی خۆی دەكات

اریان لەناواخنی خۆیاندا وەك ڕەچەتەیەكی ئامادەكراون، بۆ چارەسەری زۆرێك لە كێشەكان و وەڵامی زۆر پرسی
كەوە ی شێوە و ناوەرۆەرهەمی پەندبێژی ئەدەبیین، لەڕوب ە، لەناو پەندی پێشیناندا پەندە شیعرییەكان، كەهەڵگرتو

، زیاتر بڵاوترن و خێراتر دەگوازرێنەوە بۆیە كاریگەرییان زیاترە، لەبەرئەوەش بابەتی باڵاترن لەپەندە میللییەكان
ە، ندبێژی ئەدەبی بوە، كە جێگای بایەخی پەرەمێرددا هەڵبژاردوپەروەردە و خوێندنمان لەناو پەندەشیعرییەكانی پی

 سەیان بەگرنگ زانیوە.یان لەو قۆناغەدا بەشێك لەپەندەكان ئەم پر
لەم توێژینەوەیەدا دەمانەوێت وەڵامى ئەو پرسیارە بدەینەوە، ئایا تا چەندێک پەندە شیعرییەكان  گرفتی توێژینەوەكە:

نی پەروەردەیەكی لێكەوتەكانی نەخوێندەواری و نەبوتوانیویانە ڕۆڵیان هەبێت لەوەی خەڵكی ئاگاداربكەنەوە لە 
تا چەندێك ئایا پەیامی خۆیان بگەیەنن؟ بكەن لە دیاردە دزێو و ناپەروەردەییەكان و  باش؟ ئایا توانیویانە ڕێگری

امانجێكی دیاریكراودا كاریانكردوە بۆ هێنانەدی پەروەردەی ە وەك ڕێنمایی و ئاڕاستەكردن و لە پێناو ئڕۆڵیان هەبو
 انە بداتەوە.                             وست و خوێندنی سەردەمییانە؟ بۆیە توێژنەوەكە دەیەوێـت وەڵامی ئەم پرسیاردر

وەدایە، كە دەكرێت پەندە شیعرییەكان بكرێنە بنەمای  بایەخى ئەم توێژینەوەیەش لە بایەخی توێژینەوەكە:
، هەروەها دەیەوێت دونیا بینی ود لە ئەزمونی پێشینان وەربگێرێتەوە سولەو ڕ پەروەردەكردنی نەوەكان و
بكاتەوە، كە لەپەندەشیعرییەكاندا بنەمای پەروەردەیی وەها  و لەزۆر شوێندا جەخت لەوە پەندبێژی ئەدەبی دەربخات

 نی هەیە، كە پەروەردەی نوێ لە ئێستادا جەختی لێدەكاتەوە.وب
 ە لە پەندە شیعرییەكانی پیرەمێرددا.ێكۆڵینەوەكەمان تەنها كاركردن بوسنوری ل سنوری لێكۆڵینەوەكە:

ئەنجامداوە و كارمان لەسەر ناوەرۆكی پەندە  ەوەکەمان بە ڕێبازى شیکارى وەسفىتوێژین مێتۆدی لێكۆڵینەكە:
 وە.كان كردشیعرییە

ە، لەبەشی یەكەمدا چەمكی ەشى سەرەکى پێکهاتوب وێژینەوەیە، جگە لە پێشەکى لە دوئەم ت پەیكەری لێكۆڵینەوەكە:
 و. ، خراوەتەڕەندە پەرەردەییەكانپەندی پیشینان، پەندی شیعریی، پەندبێژی ئەدەبی، پەروەردە و ڕۆڵی پ

ەمیش تایبەتە شیكردنەوەی ناوەرۆكی پەندە شیعرییەكان لەسەر بنەمای ئاگاداركردنەوە، ڕێگری، ڕێنمایی بەشى دو
ن دانراون، لەگەڵ پوختەی اتریش ئەو ئەنجامانەى بەدەستهاتوو ئاڕاستەكردن و ئامانجی پەندە شیعرییەكان، دو

 ەکان ڕیزکراون.سەرچاوە بەکارهاتو لیزی،توێژینەوەكە بەزمانی ئینگ

 پەندی پێشینان و بایەخیان لەبواری پەروەردەدابەشی یەكەم: -1
 پێشیان، پەندبێژ، گرنگی پەندی پێشیان: پەندی 1-1

، كە كورتكراوەی ئەزمون و ڕوداوێكی ڕابردون بە دەربڕینیكی كورت و پوخت گوزارشتیان لێدەگرێت، پەندی پێشیان
زنجیرەیەكی " شێویەكی شیعرییدا دادەرێژرێن و نەوە بە نەوە دەگوازرێنەوە. بۆیە پێناسەدەكرێن بەوەیزۆرجار لە 

نی شارەزایی، كورتكراونەتەوە لە چەند وشەیەكی كەمدا، تایبەت نین بە گەلێكی ونەوە و كەڵەكەبودرێژن لە كۆب
ن وبە ڕەچاوكردنی جیاوازی ژینگەیی و ئەزمدیاریكراو، لە زۆر كاتدا هاوبەشی لە نێوان ڕۆشنبیری گەلاندا هەیە 

ری نێوانیان. هەر لەبەر ئەوەشە كە هەڵگری پەیام و واتایەكی مرۆڤایەتی گشتگیرن چونكە بەرهەمی هاوبەشی وو د
جۆرێكە لە جۆرەكانی "پەند  ی شێوەوە بەوە دەناسرێتەوە، كەو، هەروەها لە ڕ(1026، 2017)بدران:  گەلانن"

نی لەواتا و جوانی لە لێكچواندندا، تایبەت نییە بەكەسانێكی وئەدەب، جیادەكرێتەوە بە كورتی لە دەربڕیندا، ڕ
 .(61، 1953)امین، چینەكانی گەلە"  ودیاریكراو، بەرهەمی هەم

ەسە لە خەڵكی ئاسایی ، ئەم كدەردەبڕدرێن پەندبێژكەسێكەوە، كە پێی دەوترێت ئەم پەندانە سەرەتا لەلایەن 
هۆشیارتر و بەئاگاترە و خاوەنی لیهاتویی و كارامەیی زیاترە لە دەربڕین و گوزارشتكردن لە كورتكردنەوەی 

دواتر لەڕێی گواستنەوە و دەستاودەستكردنەوە ئەم پەندە دەربڕدراوانە دەكەونە سەر  ئەزمونەكان و دەریاندەبڕێت.
مۆركی تەواوی پەندی  ئینجا ،ی بیریی و هونەرییەوەوڕداڕشتنەوەیان لە بەشداریدەكەن لەكۆمەڵ  وزاران و هەم

 پێشینان و پەسەندی گەل وەردەرگرن و دەچەسپێن.
پەندبێژ: كەسێكی ژیر و هۆشیار و بەئاگای ناو كۆمەڵە، كە یەكەم جار پەندەكان لە فۆڕمێكدا دادەڕێژێ و چیرۆك 

، واتە كورتكردنەوە و داڕشتنە لە فۆڕمێكی پەخشانی یان شیعریدا بێتنەكانی تێدا كورتدەكاتەوە، جا ئەم وو ئەزم
 .پەندبێژ خاوەنی یەكەم دەربڕینی پەندەكانە

 بەشێوەیەكی گشتی دوجۆر پەندبێژمان هەیە، كە سەرەتا پەندەكان دەهۆننەوە و دایاندەڕێژن، ئەوانیش:
ەك لە فۆڕمێكی پەخشان ئامێزدا دادەڕێژێت و ن و چیرۆكەكانوبێژەیە، كە پوختەی ئەزمپەندبێژی میللی: ئەو پەند

 دواتر دەكەوێتە سەر زاران و پەندی پێشینان دەیانهۆنێتەوە، بەڵام سەلیقەو كارمەیی ناگات بە پەندبێژی ئەدەبی،
 .، بەم جۆرە پەندەیان دەوترێت پەندی میللینە پەند وەردەگرێتوپلەی كۆتایی ب

بێژی میللی زیاترە ی لە پەندیودەی هۆشیاری و سەلیقە و كارامەیی و لێهاتبێژەیە، كە ڕادپەندبێژی ئەدەبی: ئەو پەند
ن و چیرۆكەكان، لە فۆڕمێكی شیعریی و لە چوارچێوەی كێش، سەروا، وشەكاری و ڕەوانبێژیدا وو پوختەی ئەزم

دوای بەشداریكردنی خەڵكی لە داڕشتنەوەیان لە ڕوی بیریی و  دادەڕێژێت، دواتر دەكەوێتەوە سەرزاران
، بەم جۆرە پەندەیان دەوترێت نە پەند وەردەگرێتوفۆڕمە شیعرییەكەی لەدەست نادات و پلەی كۆتایی ب هونەرییەوە،

 .پەندی شیعریی

پەندەكان ڕاستییان زیاتر تێدایە بەراورد بەهەر ژانر و چونكە  ،ڕاستی و ڕاشكاوی پایەیەكی گرنگی پەندەكانن
ە پەخشان و چیرۆك، نزیكترە لە ڕاستییەوە، لە گوزارشتكردن لە دیاردە چەشنێكی تری ئەدەبی بۆیە "پەند گرنگترە ل

 یشكۆمەڵایەتییەكان، چونكە بەتەنها بایەخ بە دیاردەكان نادات، بەڵكو بایەخ بە ڕەفتارە نادیارەكانی پشت دیاردەكان
)واقیع(،  جۆرێكە، كە "ئاوێنەیەكی ڕاستگۆی كەتوارە پەند بەنی و ڕاستییەی و، ئەم ڕ(157، 1990)شیخ: " دەدات

یان دیاری دەكات، و، هیوا و ئاواتەكانی داهاتوڕدەكات، ژیان وەك خۆی دەخاتە گوزارشت لە شارستانیەتی كۆكراوە
وەك  وەش یارمەتیدەرمانە بۆ ئەوەی ڕابرد، ئەم(11، 1992)عزالدین:  یداوە"ودەبەسترێتەوە بە چیرۆكێكەوە، كە ڕ

ئەوەی، كە هەیە لە بیركردنەوە و تێڕوانینی پێشینانمان ببینین و خەون و خولیایان بۆ ئایندە بزانین و ڕاددەی 
ی ەیارمەتیمان دەدات لە بەرنامە و پلانسازیماندا ئەوەی ئەوان هاوەهەرهاتنەدی ئامانجەكانیان دەستنیشان بكەین 

 ن لە بەدیهێنانی دەستكەوتەكان ئێمە هەوڵی هێنانەدییان بدەین.وێی نەگەیشتپێش خۆمان پ
 ڕۆڵی پەندە پەروەردەییەكان: فێركردن و پەروەردە و 1-2

پەروەردە و ڕیككاری ڕەفتاری بایەخێكی تری پەندەكانن بەوپێیەی "پەندەكان گرنگییەكی پەروەردەیی گەورەیان     
ستە بۆ نێكی بەهادارن، بایەخی زۆریان هەیە، كە پێویوئەزم و سودبەخشنكە هەڵگری ناوەرۆكێكی هەیە، چو

دەكانی پەندەكان لایەنی پەروەردەییە، چونكە و. گرنگترین س(9، 2019)التوم:  كردنی"پەروەردەی مرۆڤ و چاكسازی
نە ود وەرگرتنە لە ئەزموڕاستەڕێكردنی ژیانی مرۆڤ و سنەكردنەوەی هەڵەكان و خودی پەندەكان ئامانجیان دوبارە

، كە بەجۆرێك لە جۆرەكان پێیدا تێپەڕیون و لە چوارچێوەی پەندێكدا داڕێژراون تا وەكانی ڕابردوشكستخوارد
 بمێنێتەوە بۆ پەند لێوەرگرتن.

كایانەی، كە بەردەوامی  نی مرۆڤایەتییەوە یەكێك لەووستبویەكی دێرینی هەیە، لەسەرەتای درودە مێژرپەروە     
بار وڕ و، لە شارستانییەتی وڵاتی نێوان دوێكردۆتەوەە و هەمیشە بەپێی دۆخ و ژینگە جیاوازەكان خۆی نوهەب

)هیندی، چینی،  )سۆمەری، بابلی، ئەكەدی و ئاشوری(، شارستانیییەتی دۆڵی نیل، شارستانییەتی ڕۆژهەڵاتی كۆن
دەكانی ناوەڕاست و تا دەگاتە سەردەمی نوێ پەروەردە پێداویستییەكی یۆنان و ئیسلامی و سە فارسی، یابانی(،

 داوە.بابەتەیان بەم بایەخە و سەرجەم ئاینە ئاسمانییەكان و ئاین و یاسا و ڕێسا زەمینییەكان وگرنگی مرۆڤایەتی ب
و بەراورد بە ڕپێناسەی خۆیان خستە لەسەدەی نوزدەهەم بەدواوە چەندین زانا لەم بوارەدا بایەخ و تێڕوانین و

 ریی و قوتابخانەی پەروەردەیی هاتنە ئاراوە.یۆڕابردو، چەندین ت
ژیان و ناچاری  ئەم بایەخە جۆراو جۆرانەش بۆ پەروەردە هۆكارەكەی بۆ ئەوە دەگەڕێتەوە، "كە پێویستی وهەم

وە، ناشتوانێت كایەوە، چونكە مرۆڤ ناتوانێت بە خواستی داواكارییەكانی ژینگەكەی بجوڵێتەمرۆڤ هێناویەتییە
فەرامۆشی بكات، كەواتە باشترین ڕێگا ئەوەیە لەگەڵیدا ڕێكبكەوێت و خۆی بگونجێنێت، بەم شێوەیە دەتوانێـت 

گونجاندنی مرۆڤ لەگەڵ ژینگە و دەوروبەرەكەیدا كانی بپارێزێت، تاكە ڕێگاش بۆ خۆقەوارەی خۆی و بەرژەوەندییە

ڕێگای پەروەردەوە مرۆڤ ڕادەهێنرێت و ئامادە دەكرێت بۆ ژیان و  ، لە(29، 2015)ئالانی:  بریتییە لە پەروەردە"
پرۆسەی پەروەردە ( دەڵێت: "1903 -1820برت سپێنسر )هر بارودۆخە جیاوازەكان،هەڵكردنی لەگەڵ ژینگە و 

( دەڵێت: پەروەردە 1952 -1859دێوی )ئامادەكردنی مرۆڤە بۆ ئەوەی ژیانێكی تەواو بژیت، هەروەها جۆن 
ئامادەكردن بۆ ژیان نییە بەڵكو پەروەردە ژیانە، بێگومان پەروەردە فێركردنە، بەڵام پێویستە بژین لەگەڵ ژیاندا 

هاوچەرخ ئامادەكردنی  ، زۆرێك لە پەروەردەكاران بڕوایان وایە، كە "ئەركی پەروەردەی(19، 2020)قادر:  فێرببین"
ی و ڕۆشنبیرییەكان یی، سیاسینەی لەگەڵ گۆڕانكارییە كۆمەڵایەتوبوبەڕومرۆڤە بۆ ژیان بە پێی كۆمەڵگاكان بۆ ڕ

ضی )الیاس، مرت و پێویستە چالاك بێت تیایاندا، بە شێوەیەكی كارا، لە ڕێگای ئەو ڕۆڵانەی دەیانبینێت لە ئایندەدا"
 (270، 2014و علي: 

لەم نێوەندەدا یەكێك لەمەبەستە پەروەردەییەكان ئەوەیە، كە"پەروەردە كار لەسەر چاكسازی و ئاڕاستەی ڕەوشتی 
ژینگە  مرۆڤێك ڕەوشت بەرز و ڕەفتار نایابە و خەڵك و وتاكەكانی كۆمەڵ بكات، چونكە لەبنەڕەتدا هەم

بۆ هێنانەدی ئەم مەبەستانە پێویستمان بە ئاڕاستەكردنی  (47، 2015)ئالانی:  دەدەن"جۆراوجۆرەكان شیرازەی تێك
تۆدا، كە شیاوبێت لەگەڵ ك لە نەخشەكێشانی پەروەردەیی ئەوپەروەردەیی هەیە، كە بریتییە لە "هاوكاریكردنی تا

ئازادی بكات لە هەڵبژاردنی ئەو پسپۆڕییانەی، كە دەبنە  و ئامانجەكانیدا و سەرپشك و وتوانا و خواست و ئارەز
ییە پەروەردەییەكانی لە ئێستایدا و خۆسازدانی بۆ ومایەی دۆزینەوە و بەگەڕخستنی توانا شاراوەكانی و لێهات

 (16، 2015)ئالانی:  ن بەسەر گرفت و كێشەكانی"وسەركەوتن بۆ زاڵب ئاستێكی زانستی ئایندە و یارمەتیدانی لە
ەوە و( لەم ڕ1917 -1858ئیمیل دۆركهایم )ئەم كارەش لەناو پرۆسەی پەروەردەدا لە ئەستۆی پەروەردەكاراندایە، 

كەكانی دوای خۆیاندا پەیڕەوی دەكەن، كە هێشتا بۆ ژیانی وەكان بەسەر نەوە بچودەڵێت: "پرۆسەیەكە نەوە پێگەیشت
ن، پرسی سەرەكی لە پەیڕەوكردنی وروژاندن و گەشەپێدانی چەندین ئامادەیی جەستەیی وكۆمەڵایەتی پێنەگەیشت

)قادر:  و هزری و ئەخلاقی منداڵانە، كە كۆمەڵگای سیاسی و ئەو ناوەندە تایبەتییەی تیایدا دەژین پێویستی پییەتی"
ن "بریتییە لە پرۆسەی ونە، كە بە بڕوای )مەن( فێربووستی بە فێرب. ئەم كارەش لەناو پەروەردەدا پێ(18، 2020

ن پرۆسەیەكە، بەدرێژایی وڕاستكردنەوەی ئاكار یان شارەزایی، هەروەها )یونسكۆ( بەو جۆرە پێناسەی دەكات: فێرب
 .(17، 2015)جگەرسۆز:  ی جۆرییەوە"وی زەمەنییەوە بێت یاخود لەڕوژیان هەر بەردەوامە، چ لەڕ

كردنە خوێندن و خوێندەوارییە و لەوێوە دەستت دەگات بە سەرچاوە و ئامرازەكانی ونیش ڕوگرنگترین ڕێگای فێرب
نە، ئامرازێكە بۆ هێنانەدی ویی دەربازببیت، "پڕۆگرامی خوێندن هۆی فێربون و دەتوانیت لە نەزانی و دواكەوتوفێرب

ەتی لەنێو پرۆگرامی ەسیستەمی پەروەردەیی مەبەستیئامانجی پڕۆگرام ئەو دەرەنجامەیە، كئامانجی دیاریكراو، 
  (199، 2022)ئەمین:  خوێندندا بەدەستی بهێنێت"

ا بۆ پەروەردەكاران لەكاتی پەروەردەكردن وەك بەڵگە هێنانەوە، یان تاك خۆكارانە وەك خودپەروەردەكردن، پەن 
گرتن لێی و ڕێگرتن لە وردو و خۆی ڕابردونی شكستخواردووەرگرتن لە ئەزمودپەندەكان دەبەن و وەك س

 نەوەی.وبوبارەد
پەندەكان ئامراز و هۆكارێكی گرنگی پەروەردەیین، هەربۆیەش "ڕێگای هێنانەوە و پشت بەستن بەپەندەكان      

نەكان، گرنگییان هەیە وئاڕاستەكردنی هەست و سۆز و هەڵچ ڵی هەیە لەوڕێگایەكی پەروەردەییە، كاریگەرییەكی ق
یەكێكن لە گرنگترین ئامرازەكان لە پرۆسەی  یانی ڕۆژانەیدا،لە كاریگەری و بنیاتنانی ڕەفتاری مرۆڤ لە ژ

ست، وە وهێنانەوەی دردەدات، بەشێوەی پێشنیاز و بەڵگە پەروەردەدا، چونكە چاكسازی لە خودی مرۆڤدا ئەنجام
ندەكاتەوە وئامادە دەكات بۆ چاكە و كاری خێر لە كاتی گونجاودا، هەروەها پەیوەندییە كۆمەڵایەتییەكانی بۆ ڕتاك 

، پەندەكان بەشێوەیەكی گشتی وەك میتۆدێك لە (42، 1996)القرشي: ست" وو ئاڕاستەی دەكات بەرەو ڕیگای در
ەوە "پەندە پەروەردەییەكان بە ووە، ڕێگری، ئاڕاستەكردن و ئامانج( كاردەكەن لەم ڕسەر بنەمای )ئاگادار كردنە

" ان بۆ ڕەفتاری ئەرێنیی جێبەجێ دەكەنوانەكردنەوەیڕێگای ڕێگری لە ڕەوشتی نەرێنی و پێچە لە ئەركی خۆیان
پێدرا و ڕۆڵی گرنگیان لەپەروەردەدا، دەبینین "پەندەكان بۆیە لەسەر بنەمای ئاماژە  (397، 2016)الغامدي: 

ئەمەش  (4427، 2017)شیحان:  بەشدارییەكی كارایان هەیە لەسڕینەوەی بڕیارە هەڵەكان و ڕاستكردنەوەیان"
نی، وریتییە لە "وشیاری دەرهاوتەریبە لەگەڵ یەكێك لەبنەماكانی پەروەردەی نوێ كە دەڵێت پەروەردەی نوێ ب

 .(42، 2013)الحاج:  ڕێنمایی و ئاڕاستەكردن، بەستنەوەی پەروەردە بە كۆمەڵگاوە"
نەوە كار لەسەر ئەوەدەكات، كە گۆڕانكاری لە ڕەفتاری تاك و كۆمەڵدا بكات وخودی پەروەردەش لە ڕێگای فێرب و

 ست هەنگاویان پێ بنێت.ودرو بەرەو ئاڕاستەیەكی 
 
 ەم: بیری پەروەردەیی و خوێندن لە پەندەشیعرییەكانی پیرەمێردداوبەشی د-2
 پیرەمێرد و بایەخی بۆ پەروەردە: 2-1

ئەوەی پەیوەستە بە پەندە شیعرییەكانی پیرەمێرد و خودی پیرەمێرد خۆیەوە، ئەوەیە پیرەمێرد لەسەرەتاوە لەكاتی 
ە لە دامەزرێنەران و ویەكێك ب (، كە1908ڕێكخراوی كوردی )جەمعییەتی تەعاون و تەرەقی كاركردنی لەیەكەم 

نی بایەخ وە، لە ئامانجەكانی ئەم ڕێكخراوە بەڕوبەڕێوەبەر و خاوەن ئیمتیازی ڕۆژنامەی زمانحاڵی ئەم ڕێكخراوە ب
بەختیاری گەلی ڕەسەن و ڕەگەز  ە، كە ڕێكخراوەكە تێدەكۆشێت بۆ "دابینكردنی شادی وودراوە بە پەروەردە و هات

)مالمیسانژ:  ی پەروەردە و كلتورەوە بەپێی پێداویستییەكانی ئەم سەدەیە"وپاكی كورد و پێشخستنی ئەم گەلە لەڕ
 ، هەروەها لە وەسییەتنامەكەیدا جەخت لە گرنگی و بایەخی خوێندن دەكاتەوە و دەڵێت:(28، 2007

 من بە خــوێندەوارییە، ئــاهـ خـوێندەوارییە لای

 هەر میللەتی كـە فـەنی نـــــەبێ دەردی كـــارییە
 ئەكەم وئاخ خۆزگە خوێندنیش وەك من ئارەز

 (48، 2009)ئاشنا: بیــبیـــنم و نەبێتە گـــرێی قورسی كــفــنەكـــەم                    
ەمی ئەم توێژینەوەیە بۆ شیكردنەوەی بیری پەروەردەیی و خوێندن لە پەندە ووانگەیەوە بەشی دڕ لەم

 یەكانی پیرەمێرددا تەرخاندەكەین.شیعری
 وبۆ نەوەی داهاتوەك تاكێكی هۆشیار و بەئاگای ناوكۆمەڵ و لە سۆنگەی هەستكردن بە بەرپرسیارێتی پیرەمێرد  

، كە تەنها لەڕێگای ەووەكردنەوەیەكی ڕەفتار دروست و كردەوە پەسەند، دركی بە تا ببن بەو پەروەردەكردنیان، 
 ولەهەمئەم بەرپرسیاریتییە و ئەم بایەخەی بۆ خوێندن خوێندن و خوێندەوارییەوە دەگەین بە پەروەردەیەكی باش، 

 ود بواری خوێندەواری بی تێكرویەكەم بواری چاكسازی كۆمەڵایەتی، كە ڕبۆیە "كایەكانی ژیانیدا ڕەنگی داوەتەوە 
پێش ئەوەی، كە ماڵئاوایی لەنەتەوەكەی بكات ئەوەی دەهێنایەوە یاد، كە خوێندەواری ئەو چرایەیە، كە ڕێگای ژیانیان 

ڕەنگی داوەتەوە نی و، بایەخی ئەم بابەتە لەناو پەندەكانیدا بە ڕ(132، 2007)مستەفا:  بەردەوام بۆ ڕۆشن دەكاتەوە"
نەوە، یاخود ئەوانەی ونەوە یان ئەو پەندانەی كە بەشێوەی شیعر دایڕشتوچ لەو پەندە شیعرییانەی، كە كۆیكرد

ن، ئێمەش لەسەر بنەمای سەرەكی كاركردنی پەندەكان كە بریتییە وسیونی و تۆماریكردوخۆی وەك پەندبێژێك ن
دەكەینەوە، وەك شیعرییەكان دەخەینەڕو، شییان نەی پەندەوئامانج، نملە ئاگاداركردنەوە، ڕێگری ، ئاڕاستەكردن و 

 بنەمای كاركردنی خۆمان.
 نی پەروەردە:وئاگاداركردنەوە لە لێكەوتە خراپەكانی نەخوێندەواری و نەب 2-2

نی ومەترسی و لێكەوتەكانی نەخوێندەواری نەب ، لەی كۆمەڵەرەتا لەڕێگای ئاگاداركردنەوەپەندەشیعرییەكان س    
پەروەردەیەك، كە بەرگەی سەختی  جۆرەڕادەكێشێت بۆ  گشت لایەكبە ئاگادێنێتەوە و سەرنجی  هەموانپەروەردە، 

 دەڵێت: و نی ژیان بگرێتو دژوارییەكا
 ئەولادتــان بەنـــاز پــەروەردە مەكەن

 (37، 2019)پیرمێرد: چاك نابن خۆتان ڕەنج بردە مەكەن                        
كە نابێت منداڵ بەناز پەروەردە بكرێت و بەرگەی نەهامەتییەكان  ،بۆیە ئەم ئاگاداركردنەوەیە ئەوە دەگرێتەوە

 ڵەكان بەبادەچێت.انەگرێت، چونكە ئەم جۆرە پەروەردەیە ڕەنجی ژیانت لەپەروەردەی مند
بۆ  بەسترێت بە ناوبانگ و موڵك و ماڵێك، كە لەباوانەوەهەروەها جەخت دەكرێتەوە لەوەی، كە نابێت پشت ب    

و  ن و پێگەیشتنی نەوەكانە میراتی زانستووستببكات، ئەوەی تەنها مایەی درپێوە شانازی منداڵ بەجێدەمێنێت یان
ناو پێی دێتە بەهۆیەوە ، كە ێكەو هەوڵی تایبەتی هەركەس ن و وەرگرتنەوە پێی دەگەنوڕێگای فێرب لەزانیارییە، كە 

 كایەی ژیانەوە وەك لەم پەندەدا ئاماژەی پێدەكات.

 بەمیراتی عیلم، كوڕ ئەبێ بە پیاو
 (37، 2019)پیرمێرد: ئەولاد بەڕەنجی شانی دێتە ناو                           

ۆشیاركردنەوەی ناوكۆمەڵ و لەپای هەستكردن بە گرنگی خوێندەواری لەناو پرۆسەی پەروەردەكردن و ه
ی تێگەیشتن و پێگەیشتنەوە، كە تەنیا ودەرخستنی جیاوازی نێوان كۆمەڵی كوردەواری و گەلانی تری دونیا لەڕ

 كۆمەڵگایە ئاگادارمان دەكاتەوە بەم جۆرە. وهۆیەكەی بۆ خوێندەواری دەگێڕێتەوە و لە جیاوازی نێوان ئەم د
 ئاخ خوێندەواری فریامان كەوە

 (100، 2019)پیرمێرد: بۆ عالەم ڕۆژە بۆ ئێمە شەوە                              
هۆكاری ئەمەش بۆ ئەوە دەگێڕێتەوە كە لەبواری پەروەردەدا شار و خەڵكەكەی فەرامۆشكراوە و بایەخی پێنەدراوە 

نی وفەرمیدا ڕێكبخرێت، ئاگاداركردنەوەی خەڵكە لە نەب تا خوێندەواری و پەروەردەی نەوەكان لە چوارچێوەیەكی
 دا دەڵێت:شیعرییەدادپەروەری دەسەڵات و حوكمڕانی ئەو كاتە، بۆیە لەم پەندە

 لـە مەعـاریـفدا هەر شـار بەدەرین
 (110، 2019: )پیرمێردبۆیە وەك خاكین هەر خاك بەسەرین                                 

ستەوە بەدەست هاتبێت ودوای ئەمە بایەخی زانست و پەروەردە، ڕەفتار و  ڕەوشتێك، كە لەڕێی پەروەردەی در
خەڵكی بە ئاگادێنێتەوە، كە چ ڕۆڵ و بایەخێكی هەیە و وەك  وری ئیلاهی ناوی دەبات و هەمودەردەخات و بەن

اسایی دەردەچیت و بەهۆی زانین و ئەدەبەوە دەرگای ئاسمان سنوری زەوی و خەڵكی ئ ناسنامەیەكی باڵا وایە لە
 تدا واڵا دەكرێت، ، لەم پەندانەدا دەڵێت:وبەڕ

 هەر چشتێ زۆر بێ هەرزان بیكڕە
 عیــلم تـــا زۆر بێ بەهـــای زۆرترە

 ری یەزدانوئەدەب تـــا جێكە لــە ن
 (123، 2019)پیرمێرد: بیكەرە سەر و بچــــۆرە ئــــاســـمان                          

ن ئاڕاستەی خەڵكی دەكات سەبارەت بە دۆخی پەروەردە و خوێندنی وهەروەها ئاگادارییەكی گرنگ و پەیامێكی ڕ
تەواو  قینەی خوێندن، كەڕوی ڕاستەەستەی خوێندەواران و ئەو كات، لەنێوان هیوای هەڵچنراوی خەڵك لەسەر د

 و دەڵێت: وڕە ئاگارداركردنەوەكەی خۆی دەخاتەپێچەوانەیە لەگەڵ ئەو هیوایەدا بەم شێوەی
 هیوامان وایە دەستەی خوێندەوار

 ی كاروبۆمان پێبگەن بكەونە ڕ
 با وجود ئەگەر مەكتەبمان وابێ

 (183، 2019)پیرمێرد: خەرمانی هیوا ئەبێ هەر كــــابێ                           

ان ئاگادار ونی زانست و ئەدەب و وەك تەواوكەری یەكتر دادەنرێن و هەمولەم پەندەدا جەخت دەكرێتەوە لە ئاوێتە ب
 نیان و دەڵێت:ودەكرێنەوە لە گرنگی و پێكەوە ب

 بەرتزرێی زانینت كە كردە 
 (200، 2019)پیرمێرد: تاجی ئەدەبیش بنێرە سەرت                             

 پەندەشیعرییەكان بەردەوامن تەواو لە ی گرنگی خوێندن و پێكەوە ئاوێتەبونی لەگەڵ ڕەفتاری باش،بابەتلەسەر 
ئاگادارمان دەكاتەوە، كە گۆڕانكاری لە ڕەفتاردا دروست نەكات،  خوێندنی بێ كردەوەی باش یان فێربونێك،مەترسی 

ن بێت، خۆ ئەگەر بە پێچەوانەوە بێت وكە دەبێت خوێندن و زانین و پەروەردە لە پێناو هێنانەدی خاكەڕایی و خاكیب
 چاری چەرمەسەری و شكستی ناو خەڵك دەبێتەوە و دەڵێت:وئەوە زیانی هەیە و د

 نــاخەنە قەڵەمخوێندەوار بـــــۆیـە 
 خۆی بە خوێندەوار دەداتە قەڵەم
 نـــــازانێ ئـــەوەی بە عیلم ئەنازێ

 (47، 2019)پیرەمێرد: هەڵكردی دێتە سەر نان و پیازێ                           
ان لەوە ئاگادار وو خوێندنەوە هەم وستت بە پەروەردەی دراو هێمنایەتی وڵات پەیوەست دەكئاسایش پەندبێژ 

رە ودەكاتەوە هۆی ناتەبایی و مەترسی بۆ سەر پێكەوە ژیان، تەنیا نەزانی و جەهالەتە، چونكە خەڵكی خوێندەوار د
 :وڕدەخاتەئەوە لەم پەندانەدا بەم جۆرە  لە ئاشوب و ئاژاوە و

 جاران كە نەیان ئەهێشت بخوێنین
 ئازابین ڕەگی یەكتر دەر بێنین
 چونكو خوێندەوار لێك ئەداتەوە

 (257، 2019)پیرەمیرد: ب ناخاتە ناو وڵاتەوە وئـــــاش                        
پەروەردەی منداڵان و نەوەكانی دواڕۆژ بە پلەی یەكەم بۆ خێزانە و ئەم  سەبارەت بەسەرەنجام ئاگاداری گرنگ 

، بۆیە دایك و باوك و خێزان لە پەروەردەكردنی منداڵ  بە بەرپرسی یەكەم دەزانرێتئەواندایە،  ئەركە لە ئەستۆی
نی و، لەئەگەری بەبا چدەكاتەوەئاگاداریان لەبایەخی پەروەردەكردن و  خێزانەی پەیامیان ئاڕاستەی وپەندەكان ڕ

لەم ڕوە وە و دایك و باوك  ڵنەستاكاتێك پەروەردە بەڕۆڵی خۆی هەبەئاگایان دەهێنێت، ڕەنجی چەند ساڵەیان 
 دەڵێت: ،كەمتەرخەمیان كرد

 كـــــە بــــــــەمنداڵی تەربییە نەدرێ
 ی خراپان ئەگرێ...وبەگەورەیی خ

 ئەوەی تەربییەی ئــــــەولادی نادا

 (231، 2019)پیرەمیرد: ڕەنجی خۆی ئەدا بەبادا  وهەم                        
تەوە، ێروەردە و كەمتەرخەمی خێزان دەگێڕنی پەوكردەوەییەك بۆ نەبڕوكردنە هەر ڕێیەكی هەڵە و بەد بۆیە هۆكاری

بۆ سەرنج ڕاكێشانە، لەوەی سزای دەوڵەت و سزایی كۆمەڵایەتی بۆ و توندترە  كەئەمجارە ئاگاداركردنەوە
 :وڕا ئەم پەیامە بە ڕاشكاوی دەخرێتەپەندانەد كەمتەرخەمی باوكی وەك سەرۆكی خێزان هەیە و لەم

 كــــە بــــەمــــنداڵـــی تــــەربیـــیــــەت نــــەدا
 ئەو ئـەڕوا بــــە شوێن كـــردەوەی بـــەدا

 نی جـــەزای حكومەتوئـــەوســـا قـــانــــ
 بەتومی ئـــەكـــا، بــــەپێی عــــقومەحك

 بـــاوكـــی لـــێ بـــگـــریئەبێ گـــــونــــاهی 
 (291، 2019)پیرەمیرد: ی والێكرد با هەر بۆی بگری وخۆی خ                      

لەگەڵ بەردەوامی خەڵكی و دوای ئەم ئاگاداركردنەوانە پەندەكان دەستبەرداری پەیامی ڕاستەقینەی خۆیان نابن 
پەندەكان ناوەرۆكی پەیامی خۆیان لە ئاگاداركردنەوەوە دەگۆڕن بۆ هەنگاوێكی تر، كە ئەویش لەسەر هەڵەكان، 

 ە.و، كە بەردەوامییان هەبوڕێگرییە لەهەمان دیاردەكانی پێش
 
 نی پەروەردەی باش:  ون لە خراپەكاری، نەخوێندەواری و نەبوببەردەوامڕێگری لە  2-3

واتە  ،توندتریان هەڵدەستن و ڕێگری دەكەن ،ئەركی گاداركردنەوە، بەەوە پەندەكان دوای پەیامی ئاولەم ڕ    
، مرۆڤ وڕگادركردۆتەوە و مەترسییان خستۆتەدەیانەوێت نەهێڵن كار و كردەوەیەك، كەپێشتر خەڵكیان لێ ئا

بێت دن دەكرێت ، كە بۆ زیان گەیان ەكانمرۆڤ یلە جۆرە زانست و خوێندنێك ری بەردەوام بێت، لێرەدا ڕێگریلەسە
ستكردنی بۆمب و كەرەسەیەك بێت بۆ كۆمەڵكوژی ئەمە ولە پێناو در ، زانستێكبەیەكتری لە جیاتی خزمەت

 ، كە بەدوژمنی مرۆڤایەتی ناسراوە و دەڵێت:او دەباتن ی بەدتر لەكردەوەی شەیتانبەكردەوەیەك
 ست ئەكرێوبە ئاگر سەهۆڵ در

 كــــەچی هیچ بەرگەی ئاگر ناگرێ
 ەقیین پیاو و ژنلە عیلم و فەندا ش

 هــەر بـــۆ ئـــەوەیـــە یـــەكتر بكوژن
 ئەهلی فەن یەك یەك ڕەهەندەترە
 ئـــاخۆ كـــام بۆم بـــا كوشندەترە؟
 شەیتـــان لـــە ڕاســـتی ئێمە نەزانە

 (271، 2019د: )پیرەمێرئیتر بۆچ بڵێین: تەفرەی شەیتانە؟                            
ە ، بووەردەیەكی پیشكەوترنی پەولە مەترسی نەخوێندەواری و نەب انسەرەڕای ئاگاداركردنەوەیپەندە شیعرییەكان 

، كە تەنها ئەم دەردە بەر دوژمن بكەوێت و بۆ ڕێگری لە نەزانی و ەن، نزا دەكنجۆرێك دژی نەزانی و تێنەگەیشتن
دادەبەزێنێت بۆ ئاستی گیان لەبەران و  ون، ئاستی مرۆڤی تێنەگیشتوفێربكردنە زانست و وركەوتنەوە لێی و ڕود

 پێناو تێگەیشتن وەك لەم پەندە شیعرییەدا دەڵێت:كە زانین و فێربونە لە لێرەوە مرۆڤ هاندەدرێت بۆ پێچەوانەكەی،
 كە هاتی دوعای بەد لە دوژمن كەی
 پێی بڵێ: یـــاخوا هەرگیز تێ نەگەی

 ــشـــتن هێنـــدە ســتەمـەتـــێـــنـــەگـــەیـ
 (284، 2019)پیرەمێرد: بڵێی: حـەیـوانـە هێشـــتاكــو كەمە                     

سەر وایە، پەندەكان بەرز دەینرخێنن و ڕێگری دەكەن لە لابردن و لێكردنەوەی  بەر نەزانیدا، زانین وەك تاجیلە بەران
 وە دەڵێت:و لەم ڕوە لەسەر سەر ئەم تاجە

 زانین تـــاجێــكە وا بەسەرەوە
 (16، 2019)پیرەمێرد: بەسەر فرۆیی لێی مەكەرەوە                              

ێشینان ڕەت پەندەكان ڕێگری دەكەن، كە منداڵان لە دەرەوەی خێزان پەروەردە بكرێن و ئەو ڕەفتارە باوەی پ
ە لە پەروەردەی منداڵان لە وە منداڵان بنیردرێن بۆ لای دایەن، كە ئەمە جۆرێك بودەكەنەوە، كە زۆر جار باو ب

دا، بەڵام پەندەكان ڕێگرن لەم كارە و بڕوایان وایە ئەم جۆرە پەروەردەیە بەراورد بە پەروەردەی وسەردەمانی ز
 :لەم بارەیەوە پیرەمێرد دەڵێتخێزان لاوازە، 

 ئــەوەی منــداڵی ئـەدا بە دایەن
 تەربییەی نابێ ئەبێ بە خایەن
 چونكو تەبیعەت لە خۆیدا كزە

 (275، 2019)پیرەمێرد: دایـــەن لــە ڕاستی تەربییە كزە                               
لەسەر كارێك، كە ئەنجامی نەبێت وە جەخت لەسەر خۆناسین و ن وربوس ەپەندەكان ڕێگری دەكەن لهەروەها     

ن بنێیت و ، چونكە پێیان وایە ئەگەر خۆت نەناسی ناتوانیت هەنگاوی سەركەوتدەكەنەوە دواتر هەنگاو نان
بۆیە بە گرنگی دەزانن، بەتایبەتی ئەوانەی نەزانن و ئاستی زانستییان لاوازە خۆیان  ،تیدەرفەتەكان لەكیس دەدە

د وەرگرتن لە دەرفەتەكان هەنگاو ون تا بتوانن هەوڵبدەن و ئەو ئاستە تێپەرێنن و بەرەوە سەركەوتن و سبناس
 دەڵێت:لەم ڕوەوە بنێن و 

 هەرچی ئەزانی بـــۆت نـــاچێتە سەر

 مەیكە بە خولیا و بەكەڵكەڵەی سەر
 نـــەزان، نـــەزانێ كـــە هیـــچ نـــەزانە

 (43، 2019)پیرمێرد: ی تێكا خـــانە وێرانە وبـــەختیش ڕ                         
ن بۆ تێگەیاندنی بەرانبەر و لە پەندەكان لە پەیامە پەروەردەییەكانی خۆیان بەردەوامن زۆر جار ڕەمز بەكاردەهێن

زۆرجار بۆ ئەوە بەكاردێن، كە بەرانبەر هەڵبەت ڕەمزەكان  ،ەوە كەرەستەكان وەردەگرننگە سروشتییەكیژ
ڕێگری دەكەن لە هەنگاوی پەندەكان ، لێرەوە نەشكێـتەوە، بەمەش جۆرێك لە قورسبون لە تێگەیشتن دەهێنێتە ئاراوە

 ە:وپەندەدا هات مهەڵە و مرۆڤ والێدەكەن ئازاری نەیارانی نەداو ژیرانە مامەڵە بكات وەك لە
 ێ هەرچەند سڕیش بێپێ لە مار مەن

 (103، 2019)پیرمێرد: مەچـۆ ڕێی بەراز لە ڕەوبڕیش بێ                         
لەوەدا  چەمكی فێربون و پەروەردەی نوێ تردا وتران، بەڵام لەگەڵوپەندەكان ئەگەرچی لەسەردەمانێكی زۆر پێش

وست بكات و لە پێناو باشتر بونێك گۆڕانكاری لە ڕەفتاردا درزانین و فێر وكە پێیان وایە دەبێت هەم ،یەكدەگرنەوە
ن و وبۆیە لێرەوە ڕێگری لە زانستێ بێ كردەوە دەكەن و ڕەخنە لەو جۆرە فێرب ،نی شێوەی ژیانی مرۆڤدا بێتوب

 :ە وەك لەم پەندانەدا دەردەكەوێتولەو كاتەدا باوب كە ،خوێندنە دەگرن
 رەوعامیلی بێ عیلم، دیدەی بێ ن

 عیلمی بۆ عەمــەل زیندە بــە گۆڕە
 بـــا وجـود عیلی ئێســـتا چــەنــەیــە
 بـــرەو بـــرەوی خـــۆش داكـەنـەیە...
 هێجـگار منـداڵێك كەوا دەخوێنێ
 خــوێنی توانایی بـــاوك دەردێنێ
 كەسیش نازانێ بۆچی دەخوێ

 (115، 2019)پیرەمێرد: لــەم خــوێندنـە چی تیــا ئـــەبینێ                            
پیرەمێرد وەك پەندبێژێك بەرزی زانستی یاسا دەكرێت و  هەروەها لە پەندە شیعرییەكانی پیرەمێرددا باس لە

 هیوایە و دەڵێت:ڕێگری دەكات لە فەرامۆشكردنی، بەڵام بێ 
 قمان كە سەر دەفتەرەوعیلمی حق

 بۆ وەظیفەی بەرز یەكە ڕەهبەرە...
 ئێستا ئەو دەرسە بــــاوی نـــەمـاوە

 (117، 2019)پیرەمیرد: كە زۆر كەوتە ناو ئەو كەوتە لاوە                                 

بەزانستی  چوە و لەجیاتی كارپێكردن درئەویش لەو سەردەمەدا بەهەمان دە شەرعی دەكات ودواتر باسی زانستی 
حەرامخۆری جێگای حەڵاڵخۆری گرتۆتەوە لە كاتێكدا پەیامی ڕاستەقینەی پەندەكان   شارعی و پابەندبون پێیەوە،
 دەڵێت: یەركەوتنەوە لە یاسا شكێنییە، بۆوڕێگرییە لە حەرامخۆری و د

 مان وای لێ بەسەرهاتعیلمی فیقهیش
 مـــــۆدەیــــێــــكــــی وا لـــەنـــاوا داهـــات
 حـــەرام حـــەڵاڵـــــی وەهـــــا ڕاونـــــاوە

 (117، 2019)پیرەمێرد: حـەڵاڵ سـەربڕا نـوتـقی نەماوە                    
بارەكردنەوە و وو د كانهەڵە ەهەنگاولە  كردنبەمەبەستی ڕێگریكە پیرەمێرد  ی،ئەم پەیامانە وسەرەڕای هەم

ویەتی كۆمەڵ لە پەروەردەی ناكبیرێك لەوكاتەدا ویستووەك پەند بێژێك و ڕ ،ناویەتین لەسەریان وبەردەوام ب
دی خۆی نائومێبەڵام دواجار  ،بكات لە نەزانی و كردەوەی ناپەروەردەیی وست ئاگاداربكاتەوە و ڕێگریدرنا

 دەردەبڕێت و باسی كاردانەوەی خەڵكمان لە پەندێكدا بۆ دەكات و دەڵێت:
 تێـــگــەیشتین وئـــەمـــانە ئێـــمە ز

 (118، 2019)پیرەمیرد:  سیمان جرتیان بۆ ڕادەهێشتێنون                        
پەندبێژ زۆر بەڕونی لەڕێگای پەندە شیعرییەكانەوە وەك ڕێگریی و یاسای توندی ڕێككاری بەگژ نەخوێندەواری و 
پەروەردەی خراپدا دەچێتەوە و توندتر هەنگاو دەنێت لە دوای ئەوەی پەیامی ئاگاداركردنەوەی خۆی پێشتر بە 

 ڕونی بەهەموان گەیاندوە. 
 ڕێنمایی و ئاڕاستەكردن: 2-4

ەندەكان دوای ئەوەی بەئەركێك هەڵدەستن، كە ئەویش ئاگاداركردنەوە و ڕێگرییە دواتر بەوە كۆتایی بە ڕۆڵە پ     
چاكسازییەكەیان ناهێنن، بەڵكۆ ڕۆڵێكی گرنگتر دێتە كایەوە، كە ئەویش ئاڕاستەكردن و ڕێنمایی كردنە لە پێناو 

، بەمەبەستی دەرفەت نی لە پەندەكاندا داگیركردوەواائەم ڕۆڵی ڕێنماییكردنە پانتاییەكی فر ،گەیشتن بە ئامانجێك
و ڕەوشتی بەرز  بە زانست و زانیاری یان، بایەخبهێننە دی وستپەروەردەیەكی در وەیڕەخساندن و گەیشتن بە

ی منداڵانیان دەكرێتە خێزان و ڕێنمایی دەكرێن و ئاڕاستەی پەروەردەكردنبۆیە لە پەندە شیعرییەكاندا ڕو ،داوە
 وەیە:ێپێدەسپێردرێت بەم ش

 تەربییە لەسەر دایـــك و بـاوك فەرزە
 كردەوە بەرزە وكـــە تـــەربـــیـــیـــە بــ

 ی چاك لە خوێندن گەلێ پیشترەوخ
 یی عـــالـــەم زۆر بە ئێشترەوبـــەدخـــ

 ئەو خراپەیەی خـــوێنـــدەوار ئـــەیـــكـا
 (149، 2019)پیرەمێرد: پـێ نـاكـا  ئوممی نـایـزانێ دەركی                  

ە، چونكە خوێندنێك، كە لە ڕەفتاردا ڕەنگی نەدابێتەوە وخێزان بە بەرپرسی یەكەم دەزانن لەم ڕپەندەشیعرییەكان 
زۆر  بگرەگەرانییە، نەی زۆر خوێندەواری ڕەفتار خراپ دەهێنرێتەوە، كە مایەی نیوبە بێ بایەخ سەیردەكرێت و نم

دەهێنرێت، و ساویلكە بەكاربۆ فریودانی خەڵكانی سادە  و ئاگایی هەندێك زانین و جار خوێندەواری
 .، كە لەمانە دوربێتوستە و خوێندنێكی بەرهەمدارەكەش بۆ هێنانەدی پەروەردەیەكی درئاڕاستەكردنە

كەسێك باوك و خێزان پەروەردەی  پەندەكاندا هەرئەوە بە بەڵگە دەهێنێتەوە لە پیرەمێرد وەك پەندبێژێك دواتر 
ان لێی بەهرەمەند دەبن وانە و هەمودەكەی بۆ هەموناكی و سوكردبێت لە چاكەی گشتی لانادات و وەك چرایەك ڕ

 و دەڵێت:
 ئەوەیش باوكی چاك تەربییەی دابێ
 هیچ بـــاوەڕ مەكـە سەر دەر هەوابێ
 نـــازی ڕۆڵەی چـــاك لـــەسـەر باوكە

 (149، 2019)پیرەمێرد: تیشــكی تەربـیــیـە وەك چــراوكە                           
جۆر كەسمان بۆ دیاری دەكەن جۆرێكیان كەسانێكی خۆپەرست و ولەهەندێك شوێندا پەندەكان د     

كەسییانە و بۆ خودی خۆیان نەبێت بۆ هیچ كەسی بەرژەوەندیخوازن، كە تەنها چاویان لە خۆیان و بەرژەوەندی 
 ن، كە دەڵێت:وئاماژەی پێكرد پیرەمێرد ەوە لەم پەندەداوتر باكیان نییە، لەم ڕ

 ئـەڵێ وێـــران بێ منـــیشی تـــیــابـم
 (165، 2019 )پیرەمێرد:كە خۆم لێی نەخۆم بۆ چ بە هیوابم                            

و  هەروەها دواتر جۆرێكی تر خەڵكمان بۆ دەستنیشان دەكات، كە خەمخۆر و تێكۆشەری مافە گشتییەكانی گەلە
د و چاكەی گشتی ولە پێناو هێنانەدی س ، ئەم جۆرە كەسانە كە مرۆڤی بەخشندە و باشنئامادەی قوربانیدانە

، خەمی شوێن و حەوانەوەیان ەنردنی نانی هەژاران و نەداران بدو هەوڵی پەیداك نبرسی ب انتێدایە خۆی یانئامادەیی
دەگرن، ئەوانەشی لەم لێ اندەڵێن و ڕەخنەی ان، بەڵام لە جیاتی دەستخۆشی و پێزانین خەڵكی بەد خراپەیۆنبخ

 ە و دەڵێت:وپەندەدا ئاماژە پێكرد
 هی واشمان هەیە خۆی برسییەتی
 هەڵدەكـــا و تەنها هەوڵی گەلییەتی
 هەڵدەستێ ڕێی چـــاك بدۆزێتەوە

 (166، 2019)پیرەمێرد:  ـەبـــەر بـــاران بـــگوێزێتەوەئێل لــ                            

ن لەم دۆخەی، وبۆ دەربازبهۆكاری لێك نەكردنەوەی ئەم دو جۆرە كەسانەش بۆ نەخویندەواری دەگێڕێتەوە، بۆیە 
كردەوە و خراپەكار و لە بەد ئاماژەمان پێدا بۆ ئەوەی خەڵكی چاكەكار پێگەی لە ناو كۆمەڵدا بەرز و پارێزراو بێت كە

 ێگاچارەی دادەنێت و لەپەندێكدا دەڵێت:ڕان دەكات بۆ خوێندن، بەتەنیا وجیابكرێتەوە، ڕێنمایی و ئاڕاستەی هەم
 چارەی ئەم دەردە خوێندەوارییە

 (166، 2019)پیرەمێرد: ئـــەگینـــا نـــەزان دەردی كـــارییە                            
روست و ئاڕاستەی تەواوی نەتەوە دەكات بۆ پەروەردەی دلە ڕوانگەی بایەخدان بە خوێندن و خوێندەوارییەوە، 

ۆی ڕزگارییە لە تاریكی و نەزانی، هاوكات جەختكردنەوەیە لە پارێزگاری چونكە تاكە ه ،ئەویش پەروەردەی خێزانە
دەبێتە  یوست و بناغەی پتەوی پەرورەدەكردن لە منداڵانەوەی بە تۆكمەیی، پەروەردەی درپێكهاتەی خێزان و م

بۆیە  ،یی، كە ڕەفتاری نەشیاوی مرۆڤەوخاویی لە دژواری و سەختی ژیان و دوركەوتنەوەی لە بەدمایەی پارێزر
 لەم پەندانەدا جەخت لەم بابەتە دەكرێتەوە:

 چشتە ڕەهبەر وبۆ نەتەوەی چاك د
 كـــەوا حـــەیـــاتی پێ دەبـــاتـــە سەر

 ەڵ تـــەربیەی دایـــك و باوكەوئـــە
 كـــە بـــۆ ڕێی تـــاریك وەك چراوكە

 م نابێوڕێی لێ گ وكە ڕابەری ب
 هەرچەند ڕێی ژیان پێچ و پەنـــا بێ
 كـــە بـــە منـــداڵی تـــەربییە نـــەدرێ

 (231، 2019)پیرەمێرد: ی خراپان ئەگرێ وبە گەورەیی خ                        
 ، پەندبێژشكستێك لە بەرانبەر نەیاران ە، هەروبەسەر گەل هات ، كەوەكانی ڕابردونە شكستخواردوئەزم وهەم

بۆیە تكای ئەوەی هەیە، كە ئیدی كاتی وەلانانی نەزانین و  ،نی هۆشیاریوهۆكارەكەی دەگێڕیتەوە بۆ نەزانین و نەب
 ن لە داووبو بە دەستهێنانی هۆشیاری و ڕزگارن لەدەردی نەزانی وكردنە هۆشیارییە، تەنها ڕێگاش بۆ ڕزگاربوڕ

 ، كە دەڵێت:ئاماژەی پێكراوەەی لەم پەندانەدا ، وەك دەبینین ئەم نیاز و مەبەستو فێڵی دوژمن خوێندنە
 ئێمەش وا چەند جار تەجروبەمـــان دی
 ئـــەوەی ئـــەتـــرســـاین لێـــمـــان هاتەدی
 با ئیتر نۆرەی هـــۆشـــیـــاریـــمـــان بـــێ
 بەس هەرزەكـــاری و بێعـــاریمـــان بـــێ
 نۆرەی خوێندن بێ، كە هەر بەخوێندن

 (299، 2019)پیرەمیرد: ڕزگاریمان دێ لە فێڵی دوژمن                    
جۆرە پەروەردەیەكی دیكە، لە نێوان خێزان و قوتابخانە بەپەسند دەزانن و خەڵكی بۆ هەروەها پەندەكان 

دە بەبایەخەوە لێی دەڕوانێ، ئەوەن پەندبێژ، ، كە ئەویش پەروەردەی ناو كۆمەڵ خەڵكانی دنیادیدەیەستەدەكەنئاڕا
ەروەردەی قوتابخانە باشترە و زۆرجار لە دیدە لە پیانی ناو كۆڕ دانیشتنەكانی خەڵكانی دنوپیشاندەدات ئەزموا كە

 وەك لەم پەندانەدا ئەماژە بەم جۆرە پەروەردەیە دەكات و دەڵێت: ،نابەنقوتابخانە ڕێیپێ
 و مـــەجــلیساكـــوڕیـــان دائەنـــا لەنـــا

 تێر تێر گوێی ئەگرت ئینجا هەڵدەسا
 ئـــەو تـــەربیەیەی لـــەوێ وەریەگرت

 (411، 2019)پیرەمیرد: مامۆستای مەكتەب ڕێی پێ نەدەبرد                             
كۆبونەوەی شەوانی پیاوانی ئایینی و بەتەمەن و دنیادیدە بێگومان ئەم جۆرە مەجلیسانە مەبەستی لە دیوەخان و 

و بەئەزمونەكانی ژیانە وەك ڕێبەر و پێشەنگێگ ئەزمونەكانی ژیانیان دەبێتە وانەیەك، كە لاوان و تازەپێگەیشتوان 
 سودی لێوەردەگرن و ئایندەی خۆیان لەسەر ڕێنماییەكانیان بنیات دەنێن.

لەگەڵ خۆراكدا هاوتایان دەكات، واتە مرۆڤ چەندێك  ەردەكردن هەیە، كەسەرەنجام بەجۆرێك ڕێنمایی بۆ پەرو
پێویستی بە خورادنە ئەوەندەش بە پەروەردە و خوێندن، ئەوكات بەخشینی نانێك، كە لە دەمی خۆتی بگریتەوە و 

ت بێت فێركردنی خوێندن و پەروەردەكردنی كەسێك ئەگەر منداڵی خۆش ،لە پێناوی خودا بیبەخشیت چەندێك گرنگە
 ئەوەندە گرنگە، وەك لە پەندەدا جەختی لێدەكرێتەوە:

 خۆت خوێندەواری كوڕیشت فێركە
 (243، 2019)پیرەمیرد:  نانێك كەم بخۆ و برسییەك تێركە                           

 لە پەروەردە و خوێندن:  ئامانج 2-5
وست و دەیانەوێت لە ڕێگای پەروەردەی درلەپەندە شیعرییەكاندا كۆمەڵێك ئامانج بەرچاو دەكەوێت، كە      

لەم پەندانەدا دۆخی كۆمەڵگا و ستەمی كاربەدەست و ڕابەران  ، پیرەمێردخوێندن و خوێندەوارییەوە بەدەسـت بێن
وای پێیانە، كە ڕیشەی گەندەڵی دەربهێنن و یی لەسەر خوێندەوارن هەڵچنیوە و هدەخاتە بەرچاو و تەنها ئومێد

 ستە دەبێت، دەڵێت:ەئەم ئامانجەشی تەنها لە نەوەی خوێندەواراندا لەلا بەرج .چاكسازی ئەنجام بدەن
 هیچ كـــەس ڕابـــەری كـــەس پـــەســەند نـــاكـــا

 نـــاكـــاوچـــونـــكـــو نـــایـــانـبـــەن بـــە ڕێـــی ڕ
 وڕۆژێـــكی بـــەركـەوت بۆ خۆی بهـــەرچـــی 

 وخۆی خواردی و هەژار هەر باوكە ڕۆی ب

 مـــەگـــەر ڕاوەســـتـــیـــن نــــەوەی خــوێـندەوار
 پـــێ بـــگـــەن ئـــەوان بـــكەونـــە ســـەر كار
 گـــەســـكـــی لێـــبـــدەن لـــەم تێـــر نەخۆرانە

 (308، 2019)پیرەمێرد: ئـــەگـــیـــنـــە ئـــێـــســـتــــا هـــەر بـــخـــۆرانــە                                        
دی بۆ گەل ودا ئامانجێكی تر دەهێنێتەدی، كە بەهۆی خوێندن و پەروەردەوە سیهەر پەیوەست بەوەوە لەپەندەكان

ا بۆیە لەم پەندانەد ،یی دڵخۆش و شادماننون لە نەزانی و دواكەوتوبەم ئاستە لە هۆشیاری و ڕزگارب وە و هەموهەب
 :ئەم دۆخانە وێنادەكرێن

 جـــاران ئـەیانگوت كە نـــەخوێندەوار
 لـــێــك نـــاداتـــەوە و ئـــازایە و بەكار

 رەوئێستا خوێندەوار ئــازا و جەس
 رەوس وبەهۆی ئەوەوە میللەت ڕ

 لـــە قـــوببەی بـــەرزی سەر وڵاتەوە
 (64، 2019)پیرەمێرد: كـــردەی مـــەردییە دەنـــگ دەداتەوە                                

 ،كراوەنەیش خەڵكی نەخوێندەوار و پەروەردەانكە ئەو ،جۆر كەسدا وپەندە شیعرییەكان جیاوازی دەكەن لە نێوان د
ناڕەحەتییەكی ڕۆژگار هیچ بری ەجۆری یەكەمیان بەرگەی ز .كی خوێندەوار و باش پەروەردەكراولەگەڵ خەڵكێ

و  كاری گەورەتر نە تاڵەكانی ژیان دەبنە وانەیەك بۆی و ئامادەی دەكەن بۆوەمیان ئەزموناگری، بەڵام جۆری د
 :ەنگی داوەتەوەچەند پەندەدا ڕنی لەم وئەم بابەت بە ڕ .بەرپرسیارێتی زیاتر لە ژیاندا

 پێشینان دەڵێن: گوڕەی بۆرە پیاو
 هـــەڵـــدەبلۆقێ وەك بڵقی سەر ئاو
 لــەگـــەڵ بـــایــەكی لێ بكەوێتە كار
 لە چاو گوم دەبێ بەبێ شوێنەوار
 بـــەڵام یــەكێـكی دانـای خوێندەوار
 بیشكەوێتە بـــەر زلــلــەی ڕۆژگــار

 زیاتر دەبێعەقڵ و تەجرەبەی پێ 
 (271، 2019)پیرەمیرد: بۆ كاری گەورە بەركارتر دەبێ                          

نی، لەچەند پەندێكی ونی پەروەردەی باش و خوێندنی شایستە و نەبوهەر لەسەر ئەم جیاوازی زانین و نەزانینە، ب
كەسانی زانا و ژیر  وزە و سەرچاوە جۆراوجۆرەكانی دەهێنێتەوە، كە چۆن بۆ د وەرگرتن لەونەی سوشیعرییدا نم

كە نەزان و نەخوێندەوارن  دمەند دەبن و بۆ كەسانێكیش،ود و داهێنانێكە، كە تەواوی مرۆڤایەتی لێی سومایەی س
 :ڕواوەتەیە دەخرنی گەرمییەكەیەوە زیانیان بەردەكەوێت ئەم دۆخە لەچەند پەندێكدا بەم شێوەیبەهۆی پاشەڕۆك و ت

 زۆر كـــەس لـــە ئـــاگـــر قـازانج ئەبینێ
 تێنێوكـــەچـی بۆ نـــەزان دەست ئەس

 ئـــەوەی بــیـــزانـــێ و بیـــهنــێــتــە كـــار
 ن ئــەبا بەخەروارولـــە ئـــاگر ئـــاڵـــتــ

 ئـــەوەش نـــەزانـــێ كـــەچــی پێـدەكرێ
 (185، 2019)پیرەمیرد: كەڵ و خۆڵ و گەرمای پێ دەبڕێ ود                        

ن بەوەی كە پەروەردەكردن، وەوە وەك ئەنجامێك گەیشتونی كەسانی دنیادیدەن، لەم ڕوپەندەكان كە بەرهەمی ئەزم
ئەمەش  سیستم و پڕۆگرام بێت، كەپێویستە بە پێی پێوەر و كات و دەرفەتی گونجاوبێت، ناكرێت لە دەرەوەی 

پیرەمێرد وەك ن، وگرنگییەكی تایبەتی خۆی هەیە، كە دواتر قوتابخانە و بیرمەندەكانی بواری پەروەردە پێی گەیشت
 شان دەكات و دەڵێت:یپەروەردەكردن دەستنری كاری وبەم شێوەیە سنێكدا پەندپەندبێژێك لە 

 كاری تەربییە ئەندازەی دەوێ
 (242، 2019)پیرەمیرد: لـــەحـــەد تــرازا پەكی ئەكەوێ                           

سیونەوە، هەمان ون و نو، كە پیرەمێرد ئەم پەندانەی تێدا تۆماركردوئەمانەشەدا لەو دۆخەی ڕابرد ولەگەڵ هەم    
نی بژێوی ە لەپێناو بەدەستهێناوئەویش خوێندن و چونە قوتابخانە ب ، كەچاووێنەی ئەم سەردەمەمان دێنێتە پێش

 خوێندەواربەڵام بۆ  سەیركراوە، دەرفەتی كار، خوێندن و قوتابخانە وەك ڕەخساندنی ژیان و لەهەمان كاتیشدا
ئەمەش ، كە و وازدەهێنێت ر دەكەوێتەوەوهەلی دامەزراندن نییە و ناچار خەڵكی لە خوێندن و پەروەردەی فەرمی د

لێدەكەوێتەوە و ڕێژەی تاوان نی شیرازە و تەونی كۆمەڵایەتی وبدات ئاڵۆزی و تێكچولە هەركات و دۆخێكدا ڕ
 كەسیش خەمی ئەم دۆخەی نییە، وەك دەڵێت: وەك لەم پەندەدا دەڵێت: دەكات، هەرزیاد

 خەڵك لە مەعاریف بۆیە ڕائەكا
 خوێندەوار بێ كار بەرد بەبا ئەكا

 رییەتەومەئم ئەنجامی خـــوێندن
 جێگا نەمـــاوە تـــەعین زەحەمەتە
 خۆ كەسیش ئەمە لـــێك ناداتەوە

 (266، 2019)پیرەمێرد: ێگاتەوە ڕتـــۆ لـــە چیت، بـــڕۆ بە                          



Journal of University of Raparin Vol(11).No(1) گۆڤاری زانکۆی ڕاپەڕین 
 

567 

 

 ە و هەوڵی تەواویوئەو بڕوایەی ئەگەرچی پەیامی ئاگاداركردنەوەی خۆی گەیاند ەوب سەرەنجام پەندبێژ دەگات
ێنمایی و ئاڕاستەكردنی خۆی لە پێناو ڕبەد و نەهێشتنی نەخوێندەواری،  ڕێگری داوە لە ئەنجامدانی كردەوەی داوە

داوە، بەڵام نائومێد نییە، ەكانی ئاماژە پێوو بەدینەهات و، ئامانجە بەدیهاتوڕنانەدی پەروەردە و خوێندن خستۆتەهێ
ژنی پۆڵا بۆ بەئاگاهێنانەوەی خەڵكی ناو ووەك س پەندبێژ خوێندن و نوسینوبین و سین ماندودەڵێت: نابێت لە ن

 دەبات و دەڵێت:
 بێن وسین نـــابێ مـــاندوئێمەش لە ن

 (309، 2019)پیرەمێرد: ژنی پۆڵابین ودەستی وەیسكەیە و س                            
ترەوە، كە هێشتا بەشێك ە سەردەم و دۆخێكی زۆر لە مێژینەدەبینین پەندبێژی كورد و بەدیاریكراوی پیرەمێرد ل    

شیاوی دیاری و  نی گەیشتن بە پەروەردەیەكیوێگای ڕڕن، ئامانج و وی دونیا پێینەگەیشتولەوڵاتانی پێشكەوت
 وە.دەستنیشانكرد

 
 
 
 

 :ئەنجام
گەلانی دونیا ڕۆڵی چاكسازی و  وپەندە شیعرییەكانی كورد، هاوتا لەگەڵ پەندەشیعرییەكانی هەم -1

 ست دەبینن بە تایبەتی لە بواری پەروەردە و هاندانی زانین و خوێندن.وڕاستكردنەوە و ئاڕاستەكردنی در
پەندەكان لەسەر بنەمایەكی زانستی بێژێك، هەروەها وەك كۆكەرە و تۆماركردنی پیرەمێرد وەك پەند -2

پەروەردەییەكان و نەهێشتنی دیاردە نا بۆە و)ئاگاداركردنەوە، ڕێگری، ئاڕاستەكردن و ئامانج( كاریكرد
 ست.وهێنانەدی پەروەردە و خوێندنێكی در

 هەست بەوەدەكەین، كە زۆر لەمێژە پەندبێژی كورد هەستی بە دالە ناوەرۆكی پەندە شیعرییەكان -3
رسیی و ڕێگاچارەكان و ە، مەتوباش كرد وێندەواری و نەبونی پەروەردەیكانی نەزانی و نەخمەترسییە

 ە.ودەستنیشانكرد لە ئاریشەكانی بەوردی دەربازبون
بەشێكی زۆر لەبنەماكانی ناو پەندە شیعرییەكان هاوتان لەگەڵ بنەماكانی پەروەردەی نوێ و مەبەستەكانی،  -4

نێك مەرجە وفێرب وكیان جەخت لەوەدەكەنەوە هەمویەكدەگرنەوە، كە هەردندا وهاوتەریب لەگەڵ چەمكی فێرب
یی و دونیابینی پەندبێژی كوردمان بۆ وئەمەش زیرەكی، لێهات، بێت ڕەفتاردائەرێنیانەی لە پێناو گۆڕینی 

 دەردەخات.

Educational and schooling thought in Piramerd's Poetic Proverbs 

Hamanwri Omer Kaki1  -  Sdiq Aurahman Ali2 

1+2 Kurdish Department ،College of Language ،University of Sulaimani, Kurdistan Region, Iraq. 

Abstract 

Proverbs are product of each society's thoughts and views on phenomena and events and their 

worldview for the future, which have appeared as a result of the experiences of enlightened people 

and the whole of society has participated in expressing and formulating them. Among them, the 

poetic proverbs which are the work of experienced and wise persons that generated them, and 

afterwards became the property of society which have an important value for any subject and 

purpose, that we want to know the people's opinion about. In the view of importance of poetic 

proverbs and their impact on education, this study investigates Piramerd's Poetic Proverbs entitled 

(Educational and schooling thought in Piramerd's Poetic Proverbs). Piramerd looks for 

importance of education in the view of Kurdish society in that era and importance of education 

in Kurdish proverb in particular, what was the status of education at that time? What was the 

desired trend of education? The study consists of two sections: the first section includes the 

concept of proverb, poetic proverb, and the importance of education and the role of educational 

proverbs. In the second section, on the basis of warning, avoidance, instructions, guidelines, 

objectives of the poetic proverbs and their contents are explained and shedding light on their aims; 

thereafter, the perspectives and worldviews are identified. Finally, the results are showed. 

Keywords: Proverbs, Pyramid’s Poetic Proverbs, Education, Pyramid. 

